
SAK 27/03   Statsbudsjettet - Tilskot til musea

SAMANDRAG
I kulturmeldinga Kulturpolitikk fram mot 2014 er det lagt opp til ei endring i løyvingsordninga til musea slik at staten skal dekkje inntil 60 % av tilskotet til musea. Dette er fylgd opp i Statsbudsjettet for 2004. Det er lagt vekt på at ei positiv utvikling på museumsrådet er mest tent med at fylkeskommunane har hovudansvar for det museumspolitiske arbeidet på regionalt/lokalt nivå i samarbeid med kommunane og staten.

FORSLAG TIL VEDTAK

Fylkeskommunane har i liten grad blitt rådspurde når det gjeld framlegg til statstilskot til dei einskilde musea. 

I det vidare nettverksarbeidet må staten sørgje for at fylkeskommunane får ei tydeleg rolle. Denne må kome til uttrykk både gjennom statsbudsjettet og kulturmeldinga. Framtidig utvikling av museumsområdet er avhengig eit nært samarbeid mellom kommunane, fylkeskommunane og staten der aktørane sine roller er klare.

Vestlandsrådet meiner at ei positiv utvikling på museumsrådet er mest tent med at fylkeskommunane har hovudansvar for det museumspolitiske arbeidet på regionalt/lokalt nivå i samarbeid med kommunane og staten.

Vestlandsrådet vil samstundes peike på at det som nå skjer på museumsområdet, er ei statleg sentralisering på museumsområdet. Dette er eitt av fleire eksempel på ei statleg sentralisering og utbygging av statlege arbeidsplassar i Osloregionen. 

Paul Nilsen

Jan Per Styve

FYLKESRÅDMANNEN, 29. oktober 2003:

I kulturmeldinga Kulturpolitikk fram mot 2014 heiter det i kapittel 11.6.3.4 Framtidig finansieringsordning  for musea at  

”den statlege finansieringa vil skje gjennom direkte tilskot til kvar einskild institusjon slik at staten kan dekkja inntil 60 pst. av det samla offentlege tilskotet. Det må leggjast til grunn nær kontakt mellom forvaltningsnivåa for musea.”

 

Dette er fylgd opp i Statsbudsjettet for 2004, noko som delvis er finansiert gjennom uttrekk frå fylkeskommunane sine rammetilskot til musea. Staten gir, gjennom eit nyoppretta statleg organ, ABM-utvikling, tilskot til konsoliderte museum. Oppreting av ABM- utvikling har ført til ein statleg sentralisering til Oslo-området.

Like sidan den offentlege tilskotsordninga for museum vart innført i 1975 har fylkeskommunen spela ei sentral rolle i arbeidet med drift og finansiering av musea. Fylkeskommunen har sete i førarsetet.

 

· Fylkeskommunane på Vestlandet har lojalt fylgd opp statleg politikk.

· Fylkeskommunane har koordinert arbeidet med planlegging og økonomi, og tilhøvet mellom vertskommunane, fylkeskommunane og stat.

· Fylkeskommunane har drive eit omfattande museumsplanarbeid og har koordinert arbeid og samarbeid mellom musea.

· Fylkeskommunane på Vestlandet har dei siste åra vore aktive pådrivarar i arbeidet med  konsolideringsprosessen.

· Fylkeskommunane har teke oppgåvene alvorleg og musea har dermed oppnådd å stå i administrativ og folkevald fokus.

 

Det har ikkje minst dei siste åra vist seg at det nettopp er i spenningsfeltet og samordninga av nasjonal, regional og lokal politikk at det har vore mogeleg å få til det løftet som vesentlege deler av musea på Vestlandet no er inne i.

 

Vestlandsrådet er glad for at budsjettveksten i 2002 og 2003 har ei utvikling som er i tråd med nasjonale mål. Vi kan berre orsaka at rammeauken for 2004 ikkje i same grad følgjer opp forventa utvikling.

Særleg ønskjer eg å peike på at i framlegg til statsbudsjett blir fylkeskommunen si rolle som museumsforvaltar utydeleggjort. Utan fylkeskommunane si aktive rolle, ville ein ikkje kunne ha gjennomført konsolideringsarbeidet på museumsområdet slik det no er gjort, jfr. St.meld. 22 (1999-2000).

Fylkeskommunane har i liten grad blitt rådspurde når det gjeld framlegg til statstilskot til dei einskilde musea. Utveljing av dei 20 musea som får midlar (kr.500.000) frå den kulturelle skulesekken er gjort utan kontakt med fylkeskommunane.

I det vidare nettverksarbeidet må staten sørgje for at fylkeskommunane får ei tydeleg rolle. Denne må kome til uttrykk både gjennom statsbudsjettet og kulturmeldinga. Framtidig utvikling av museumsområdet er avhengig eit nært samarbeid mellom kommunane, fylkeskommunane og staten der aktørane sine roller er klare.

Et meiner at ei positiv utvikling på museumsrådet er mest tent med at fylkeskommunane har hovudansvar for det museumspolitiske arbeidet på regionalt/lokalt nivå i samarbeid med kommunane og staten.

